
Shri Kalahastishvara Stotram

శ్రీకాలహస్తీశ్వరస్తోత్రమ్ 

మహేశ్వరం మహోన్నతం మహేశ్వరం సదానమ-

ద్గణేశ్వరం  గుణాన్వితం గణేశ్వరం జగన్నుతమ్ ।
అనీశ్వరం వృషాశ్వరంహసాశ్వరుద్రగామినం  (?)

సదా భజామి కాలహస్తిసామ్బమూర్తిమీశ్వరమ్ ॥ ౧॥
నిటాలవిస్ఫుటైకదృక్తటాలవహ్నిచిచ్ఛటా 

లసద్ధ్వనిప్రకృజ్జటాలనిష్ఠహైమనమ్      ।
ఘటీభవాదిమౌనిహృత్కుటీభవత్పదం త్రిగుం (విభుం)
సదా భజామి కాలహస్తిసామ్బమూర్తిమీశ్వరమ్ ॥౨॥

ఘనాఘనాదియజ్ఞభుగ్ఘనాఘనప్రచారకృద్   -

ద్యునాఘనామహస్సుహృద్దృఢాసుహృద్ధనుస్స్వనమ్   ।
ఘనాఘనవ్యపేటికాఘనాఘనప్రభఞ్జనం 

సదా భజామి కాలహస్తిసామ్బమూర్తిమీశ్వరమ్ ॥ ౩॥
జటాకుటీరధన్యధున్యభఙ్గభఙ్గసఙ్ఘటా   -

ఘుమఙ్ఘుమఙ్ఘుమఙ్ఘుమద్ధ్వనిధ్వనద్దరీస్ఫుటమ్      ।
కటీతటీఘటీకృతోత్కటాజినం కకుప్పటం

సదా భజామి కాలహస్తిసామ్బమూర్తిమీశ్వరమ్ ॥ ౪॥
సుధాశనాధిరాట్పురీసుగహ్వరీజమఞ్జరీ -
స్ఫురన్మరన్దనిర్ఝరీధురాధురాధురీణగీర్గణమ్    ।

విరాట్తురఙ్గమార్గణం   విశేషవిష్ణుమార్గణం   (?)

సదా భజామి కాలహస్తిసామ్బమూర్తిమీశ్వరమ్ ॥ ౫॥
॥ ఇతి శ్రీకాలహస్తీశ్వరస్తోత్రం   సమ్పూర్ణమ్  ॥

